ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Իրավական ակտի ընդունման անհրաժեշտությունը
	Հրազդանի կիրճը հանդիսանում է Երևանի կարևորագույն բնական լանդշաֆտային գոտիներից մեկը, որն ունի էկոլոգիական, սոցիալական և քաղաքաշինական նշանակություն։ Տարածքը ձևավորում է քաղաքի բնական միջավայրի առանցքային հատվածը և ունի հանրային լայն օգտագործման ներուժ։ Սակայն ներկայումս կիրճի հատվածը գտնվում է թերի զարգացված և մասնակիորեն անմխիթար վիճակում, ինչը չի ապահովում տարածքի ամբողջական և արդյունավետ շահագործումը:
	Միաժամանակ, Երևանի քաղաքաշինական զարգացման ներկայիս միտումները և  բնակչության ակտիվ կենսակերպի պահանջարկի բարձրացումը պայմանավորում են նոր հանրային կանաչ տարածքների ձևավորման և առկա բնական միջավայրերի վերակենդանացման անհրաժեշտությունը։ Քաղաքում աճում է կազմակերպված հանգստի, զբոսանքի, սպորտի և մշակութային միջոցառումների անցկացման համար մատչելի բաց տարածքների պահանջարկը։
	Բացի այդ, նախագծի իրականացումը կնպաստի քաղաքի կանաչ ենթակառուցվածքների զարգացմանը՝ համահունչ կայուն զարգացման և կլիմայական հարմարվողականության սկզբունքներին։ 
	Վերոգրյալով պայմանավորված՝ անհրաժեշտ է իրականացնել Հրազդանի կիրճի Աթենքի փողոցին հարող՝ Հրազդանի կիրճի սկզբնամասից 5,5 կիլոմետրի վրա գտնվող հատվածում բազմաֆունկցիոնալ հանգստի գոտու կառուցման աշխատանքներ՝ նախատեսելով համապատասխան ֆինանսական միջոցներ նախագծի լիարժեք իրականացման համար։
[bookmark: _Hlk169071872]	Այսպիսով,  «Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծով (այսուհետ՝ Նախագիծ) առաջարկվում է ՀՀ կառավարության պահուստային ֆոնդից 172, 608.2 հազար դրամ գումարն ուղղել «1157. Քաղաքային զարգացում» ծրագրի «21036. Երևան քաղաքում հանգստի գոտիների և այգիների կառուցման և հիմնանորոգման աշխատանքներ»  միջոցառմանը, որից՝ 
· 170,940.0 հազար դրամը կառուցման աշխատանքների պայմանագրային գումարն է, 
· 540.0 հազար դրամը կառուցման աշխատանքների որակի տեխնիկական հսկողության խորհրդատվական ծառայությունների համար անհրաժեշտ պայմանագրային գումարը,
·  1,128.2 հազար դրամը աշխատանքների հեղինակային հսկողության ծառայությունների մատուցման համար անհրաժեշտ գումարը /նշված է նախահաշվային արժեքը՝ ԱԱՀ-ն ներառյալ/: 
2. Ընթացիկ իրավիճակը և խնդիրները
Ներկայումս դիտարկվող տարածքը գտնվում է անմխիթար վիճակում։ Ափամերձ հատվածներում առկա են ճահճուտներ և եղեգնուտներ, ամառային ամիսներին կանգնած ջրի կուտակման հետևանքով տարածվում է գարշահոտություն, ինչը բացասաբար է անդրադառնում ինչպես շրջակա միջավայրի, այնպես էլ քաղաքացիների հանգստի պայմանների վրա։
Տարածքը փաստացի զուրկ է զբոսնելու, սպորտով զբաղվելու և կազմակերպված հանգստի համար անհրաժեշտ ենթակառուցվածքներից, չկան հարմարավետ հետիոտնային և հեծանվային ուղիներ: Միաժամանակ, Հրազդանի կիրճն ունի մեծ ներուժ՝ դառնալու բազմաֆունկցիոնալ հանրային հանգստի գոտի։
3. Նախագծի մշակման գործընթացում ներգրավված ինստիտուտները և անձինք
ՀՀ տարածքային կառավարման և ենթակառուցվածքների նախարարություն, Երևանի քաղաքապետարան:
4. Ակնկալվող արդյունքը
	Նախագծի ընդունման արդյունքում  կմեկնարկեն Հրազդանի կիրճում հանգստի գոտու կառուցման աշխատանքները, որից հետո կստեղծվի զբոսնելու և սպորտով զբաղվելու համար պարզ, անվտանգ, հարմարավետ և անհրաժեշտ ենթակառուցվածներով հագեցված հանգստի գոտի, որը հնարավորություն կընձեռի մեծ թվող բնակիչների իրենց հանգիստը վայելել բնության գրկում:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություններ
Նախագծի ընդունումը բխում է ՀՀ Կառավարության 18.08.2021թ. «Հայաստանի Հանրապետության կառավարության 2021-2026 թվականների ծրագրի մասին» թիվ 1363-Ա որոշմամբ հաստատված Հավելված-ի 2.5, 4.9 կետերով սահմանված ոլորտային միջոցառումների իրականացումից:
